
ai zahra ke baaba ! sune.n iltija
madina bula lijiye
kahi.n mar na jaae tumhaara gada

madina bula lijiye

sataati hai mujh ko, rulaati hai mujh ko
ye duniya bahut aazmaati hai mujh ko
hu.n duniya ki baato.n se TooTa huaa

madina bula lijiye

ba.Di bekasi hai, ba.Di be-garaari
na kaT jaae, aaga ! yunhi 'umr saari
kahaa.n zindgaani ka kuchh hai pata

madina bula lijiye



ye ehsaas hai mujh ko, mai.n hu.n kameena
huzoor ! aap chaahe.n to aau.n madina
gunaaho.n ke daldal me.n mai.n hu.n phansa

madina bula lijiye

mai.n dekhu.n wo rauza, mai.n dekhu.n wo jaali
bula leeje mujh ko bhi, sarkaar-e-‘aali !
kahaa.n jaae, aaga ! ye mangta bhala

madina bula lijiye

wo ramzaan tera, wo daalaan tera
wo ajwa, wo zamzam, ye mehmaan tera
tere dar pe iftaar ka wo maza

madina bula lijiye

jahaa.n ke sabhi zarre shams-o-gamar hai.n
jahaa.n pe abu-bakr-o-‘'usmaa.n, ‘umar hai.n
jahaa.n jalwa-farma hai.n hamza chacha

madina bula lijiye

huaa hai jahaa.n se jahaa.n ye munawwar
jahaa.n aae jibreel qur.aan le kar
mujhe dekhna hai wo Gaar-e-hira

madina bula lijiye

jise sab hai.n kehte naqi KHaa.n ka beTa
wo ahmad raza hai bareli me.n leTa
usi aa'la hazrat ka hai waasta

madina bula lijiye

‘ata ho bagi’ me.n ye zahra ka sadga
mujhe maut aae wahi.n kaash, aaga !
pa.Dha de.n wahi.n par janaaza mera

madina bula lijiye

karam kar diya hai ye KHwaja piya ne
jo misre’ likhe hai.n Shafa'at Miya.n ne
kare.n dar-guzar jo hui ho KHata

madina bula lijiye

